
MARITIME AND PORT AUTHORITY OF BRUNEI DARUSSALAM

GARISPANDUAN BAGI MENDAPATKAN KELULUSAN MENGENDALIKAN KURSUS BARU

1. Pengenalan

Institut latihan maritim yang bercadang untuk mendapatkan kelulusan mengendalikan kursus
yang ditetapkan oleh hendaklah membuat permohonan kepada Ketua Eksekutif.

Tujuan garispanduan ini disediakan adalah untuk memberi panduan kepada institusi latihan
maritim tatacara bagi mendapatkan kelulusan mengendalikan kursus-kursus baru.

‘Kursus baru’ bermaksud kursus yang belum mendapat kelulusan dari Seksyen Latihan
Maritim dan Piawaian, MPABD boleh meluluskan mana-mana kursus yang berkaitan dengan
keperluan industri maritim.

2. Kelulusan

Kelulusan adalah merupakan akreditasi MPABD kepada institut latihan maritim. Tujuannya
adalah untuk memastikan institut latihan maritim menyediakan latihan mengikut piawaian
yang telah ditetapkan.

Institut latihan maritim dikehendaki membuat permohonan kepada MPABD untuk mendapat
kelulusan bagi mengendalikan kursus baru atau/dan pertukaran isi kandung kursus, struktur
atau tenaga pengajar.

Bagi mendapatkan kelulusan mengendalikan kursus baru, institut latihan maritim hendaklah
mendapatkan kelulusan menubuhkan institut latihan maritim terlebih dahulu.

Kelulusan MPABD dapat dikategorikan kepada tiga jenis:-

2.1 Kelulusan Interim

(i) Kelulusan interim boleh diberi berdasarkan kepada institut latihan maritim
memenuhi kriteria minima supaya kursus dapat dimulakan. Kelulusan boleh diberi
selama satu (1) tahun,

(ii) Kelulusan ini terbatal jika institut latihan maritim berkenaan gagal mendapatkan
kelulusan penuh dalam tempoh berkenaan.

Kelulusan Penuh

(i) Juruaudit dari MPABD akan menjalankan audit penuh seperti hadir semasa kursus
sedang berjalan, menemubual tenaga pengajar, memeriksa lokasi, memeriksa
peralatan dan bahan kursus. Juruaudit boleh membuat teguran bagi tujuan
meningkatkan kualiti bagi memenuhi piawaian yang ditetapkan,

(i) Kelulusan diberi selama lima (5) tahun tertakluk kepada audit tahunan.

Kelulusan tahunan

(i) MPABD akan menjalankan audit tahunan kepada institut latihan maritim bagi
kursus yang diluluskan bagi memastikan pematuhan kepada piawaian sepanjang
masa,

(ii) Kelulusan tahunan dijalankan sekali (1) setahun.

Bagi mendapatkan kelulusan mengendalikan kursus baru, insitut latihan maritim
hendaklah menghadapkan dokumen-dokumen seperti dibawah :-

i. Surat permohonan;

Nama kursus, lokasi kursus diadakan, penerangan kursus dan jenis kelulusan yang
dipohonkan,

ii. Rangka kerja kursus;

(a) Skop — Keterangan ringkas kursus mematuhi konvensyen/kod antarabangsa
seperti STCW 2010, peraturan, kaedah dan sebagainya,

(b) Objektif — Kenyataaan membincangkan tujuan dan objektif pembelajaran
kursus,

(c) Kelayakan kemasukan — Kelayakan untuk pelajar menghadiri kursus seperti
umur minima, keadaan kesihatan dan kelayakan minima,

(d) Saiz kelas —Jumlah maksima pelajar dalam bilik kelas dan praktikal,

(e) Nisbah pelajar/pengajar yang bersesuaian dengan kursus dipohon,

Kelulusan tenaga pengajar — Senarai pengajar dengan keterangan
pengalaman, latar belakang dan kelayakan (CV) serta salinan sijil-sijil beliau,

Lokasi latihan dan kelengkapan peralatan mengajar;

i) Alamat dan keterangan kemudahan di mana latihan dijalankan (i.e kolam
renang, rumah asap dan lain-lain),

ii) Kelengkapan peralatan kursus — keterangan semua peralatan yang
digunakan semasa kursus termasuk peralatan ujian/alat simulasi, patung
(dummy) bengkel, injin, peralatan bilik jentera, diagram dan lain-lain,

Alat bantuan mengajar seperti ‘overhead projektor’, papan tulis, dan lain-lain,

Visual — Salinan semua alat visual dan cara penggunaan audio/video visual dan
lain-lain semasa latihan,

Nota panduan — Salinan buku kerja, nota panduan,

iii. Jadual Kursus — Pembahagian masa dan jenis pembelajaran samada di dalam bilik

kelas, demonstrasi, praktikal, alat simulasi atau peperiksaan,

iv. Sukatan mengajar terperinci,

v. Nota manual pengajar — Garispanduan tertentu untuk strategi mengajar dan teknik

digunakan semasa kursus. la menerangkan cara strategi penyampaian setiap

pelajar yang dikenal pasti dalam kursus,

vi. Kaedah Peperiksaan dan Penilaian,

vii. Borang Penilaian kursus yang akan digunakan bagi setiap pelajar. Contoh Sijil — Sijil

kehadiran kursus dan sebagainya.

Disediakan:

Latihan Maritim dan Piawaian,
Pihak Berkuasa Maritim dan Perlabuhan (MPABD)

Negara Brunei Darussalam

Tarikh: 25 Zulhijjah 1439H bersamaan 05 September 2018 .

